
Р Е Ф Е Р А Т
ЗА ИЗБОР НА ЕДЕН НАСЛОВЕН ВОНРЕДЕН ПРОФЕСОР  

НА  ФАКУЛТЕТОТ ЗА МЕДИЦИНСКИ НАУКИ ПРИ 
УНИВЕРЗИТЕТОТ „ГОЦЕ ДЕЛЧЕВ“  ВО ШТИП

Cо Oдлука број 0210-1591/60 донесена на седницата на Hаставно-научниот совет на 
Фа култет за медицински науки, одржана на 24.12.2008 год., определени сме за членови на 
Рецензентската комисија за избор на еден наставник во звање насловен вонреден профе-
сор за група предмети од психијатрија и ментално здравје на Факултетот за медицински 
науки при Универзитетот „Гоце Делчев“ во Штип.  

Конкур сот за овој  из бор беше објавен во весникот „Дневник”, на 27.11.2008 год., и во 
предвидениот рок се пријави кандидатот д-р Гинтер Никлевски, доцент на Евангелистич-
киот универзитет за применети науки, Нирнберг,Универзитет за применети науки (мас-
тер студии по јавно здравство), Хамбург, Универзитет „Friedrich-Alexander“, Ерланген, 
Катедра за клиничка психологија; Институт за едукација по бихејвиорална психотерапија 
и сексуална медицина, Нирнберг; Институт за едукација по психоанализа, Нирнберг.

Врз основа на приложената документација на кандидатот, чест ни е на Hаставно-
науч ниот совет на Факултетот за медицински науки да му го поднесеме следниов 

И З В Е Ш Т А Ј

Биографски податоци

Д-р Гинтер Никлевски е роден на 26 јули 1952 во Ален, покраина Вуртемберг,  Гер-
манија. Во 1971 година завршува гимназија во Ален, Германија. Од 1971 до 1978 годи-
на студира на Факултетот за психологија, филозофија, религија и германистика на Уни-
верзитетот „Freie“ во Берлин, каде што по завршувањето на факултетот ја брани својата 
дипломска работа, а потоа и докторска дисертација, здобивајќи се со титула доктор на 
филозофски науки. 

Во 1976 година д-р Никлевски се запишува на Медицинскиот факултет при Универ-
зитетот во Берлин и истиот го завршува во 1982 година, кога го положува и државниот 
испит и се здобива со лиценца за работа. Во 1993 година, тој го одбранува својот втор 
докторат на Универзитетот „Freie“ во Берлин, на тема „Психијатриската конзилијарна 
дејност во општа болница“, здобивајќи се со титула доктор на медицински науки.

Покрај академската кариера, д-р Гинтер Никлевски од 1982 до 1987 година специја-
лизира невропсихијатрија во повеќе болници и клиники во Берлин и во 1987 година ста-
нува специјалист по невропсихијатрија. Во 1991 година следи специјалистички испит по 
психотерапија, а во 1992 година завршува и специјализација по психоанализа.

Од 1987 до 1993 година, работи како раководител на оддел при Клиниката за пси-
хијатрија „Neuköln“, а во 1993 година станува директор на Клиниката за психијатрија и 
психотерапија при Клиничкиот центар во Нирнберг.

Од 2003 година па наваму, д-р Гинтер Никлевски е медицински менаџер на целокуп-
ниот Клинички центар во Нирнберг, кој опфаќа 38 клиники и институти. Тој е одговорен 
за координацијата на директорите на клиниките, како и за специјализациите на лекарите 
и психолозите во Клиничкиот центар во Нирнберг, како и за стручно-едукативните пра-
шања, континуираното образование поврзано со дејноста на лекарите, медицинскиот пер-
сонал, психолозите и социјалните работници.

Д-р Никлевски е член на испитната комисија за испити на специјализација по пси-
хијатрија и психотерапија при Лекарската комора на Баварија. Особена специјалност му 

е организацијата на конзилијарна психијатриска дејност во болница за општа медицина. 
Темата на еден од неговите докторати и многу научни трудови во интернационални спи-
санија се однесуваат на оваа специјалност. Како претседател на Нирнбершката алијанса 
против депресија и потпретседател на Германската мрежа за превенција на суициди, д-р 
Никлевски беше повеќегодинишен координатор на проект на Германското министерство 
за наука и образование, со цел да се намали бројот на суициди, како и навреме да се пре-
познае депресијата од страна на матичните лекари.

Во рамките на оваа јавна здравствена активност, каде што д-р Никлевски иницира-
ше едукација на матичните лекари во Нирнберг, дојде до стaтистички намален број на 
обиди за суициди по спроведената едукација на матичните лекари. Позитивните ефекти 
од овој проект беа повод за формирање на Европска мрежа против депересија, каде што е 
интегрирана и Клиниката за психијатрија и психотерапија од Нирнберг.

Понатамошната специјалност на д-р Никлевски е рано дијагностицирање и терапија 
на деменцијата, при што тој основа Мултидисциплинарен центар за геријатрија во 
Нирнберг. Покрај него, раководители на Центарот се директорот на Клиниката за невро-
логија и директорот на Клиниката за геријатрија.

Всушност, поврзувањето на стручњаците од различни гранки во заеднички тим и 
организирањето на мултидисциплинарни центри во областа на медицината е една од при-
оритетите во неговата менаџерска работа.  

Д-р Никлевски е член на работната група за одредување на насоки во дијагнозата и 
терапијата на биполарните заболувања при Германската асоцијација за неврологија, пси-
хијатрија и психотерапија.

Од 2000 година д-р Никлевски беше поканет да држи повеќе предавања на: Катедрата 
за психијатрија (покана од проф. Чадловски и проф. Алексиевски) при Медицински 
факултет; Филозофски факултет (декан проф. Гоцевски); Институтот за социјална работа 
и социјална политика (по покана од проф. Трајкова-Стаменкова) на Универзитетот „Св. 
Кирил и Методиј“ - Скопје.

 Од 2000 година д-р Никлевски станува експерт на Светската здравствена организа-
ција (WHO) за реформите во психијатријата во Македонија. Во текот на 2008 година, д-р 
Никлевски учествува во тимот заедно со проф. д-р Ленче Милошева, д-р Кнегиња Рихтер 
и  проф. д-р Гертруд Милер, во креирањето на курикулумот за специјализација за меди-
цински сестри во областа на ментално здравје на УГД, Штип.

Д-р Никлевски  свири на виолa и е член на познатиот Нирнбершки оркестар „Sebal-
der orkester”.

Награди и признанија (професионални)

– 2006 г.,  добитник на наградата 13 Ноември на Град Скопје.
– 2005 г., Плакета на Универзитетот „Св. Кирил и Методиј“ (Филозофски факултет) 

за посебен придонес кон едукација на Универзитетот.
– 2003 г., Награда на Министерство за здравство и социјална работа на Баварија за 

геронтопсихијатрија.
– 2003 г., Награда на Германска асоцијација за психијатрија и неврологија „Georg 

Simon“ за националната мрежа на компетенција за превенција и третман на де-
пресија, заедно со проф. Schmidtke од Универзитетот во Вирцбург и проф. Hegerl 
од Универзитетот во Минхен.

Наставно-образовна и научноистражувачка дејност

Д-р Никлевски е доцент на следниве Универзитети и образовни институции:
– Евангелистички универзитет за применети науки, Нирнберг,
– Универзитет за применети науки (мастер студии по јавно здравство), Хамбург;
– Универзитет „Friedrich-Alexander“, Ерланген, Катедра за клиничка психологија;
– Институт за едукација по бихејвиорална психотерапија и сексуална медицина, 

Нирнберг; 
– Институт за едукација по психоанализа, Нирнберг.

Од 1993 до 1998 година тој е ангажиран на Високата школа за уметности во Берлин 
и ги држи предемтите: музикотерапија и ликовна терапија.

Јазици
Мајчин јазик: германски; зборува и: француски, италијански и англиски јазик.

лчев“- Штип, од 29.10.2007 година, кандитатот од наставно-образовната дејност, на-
учноистражувачка активност и стручно-апликативна и организациско-развојната 
дејност има остварено вкупно (НО+НИ +САОР)=1.989 поени.

Комисијата има чест да му предложи на Наставно-научниот совет на Факултетот 
за медицински науки  при Универзитет „Гоце Делчев“ - Штип, кандидатот д-р Гинтер 
Никлевски да биде избран во звање насловен вонреден професор за група предмети  
во наставно-научната област психијатрија и ментално здравје.

